Nafarroako Parlamentuko Mahaiak, 2016ko azaroaren 28an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, Nafarroako Erriberako ureztatzaile elkarteei egindako inkesten emaitza ezagutu ondoren Landa Garapeneko, Ingurumeneko eta Toki Administrazioko Departamentuak ateratako ondorioei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko azaroaren 28an

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro (UPN) parlamentu-taldeari atxikita dagoen eta Nafarroako Gorteetako kide den Alberto Catalán Higueras jaunak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hau aurkezten du, Landa Garapeneko Departamentuak idatziz erantzun diezaion:

Departamentuak zer ondorio atera ditu Nafarroako Erriberako ureztatzaile elkarteei egindako inkesten emaitza ezagutu ondoren?

Departamentuaren ustez, ureztatzaile-elkarteen beharrizan guztiak berdinak al dira?

Banakako zer ondorio ateratzen du Alhama ibaiko, Aragoi ibaiko, Ebro ibaiko. El Ferialgo, Barranco Saladoko, Lodosako Ubideko, Morante urtegiko, Lodosako ubideko ureztatzaile-elkarteei, Tausteko Ubideko ureztatzaile-sindikatuari eta Canal Imperial de Aragón ureztatzaile-elkarteari egindako inkestetatik?

Departamentuaren ustez, ba al dago elkarterik, batik bat Ebro ibaiaren eskuineko ibai-bazterrean, ureztatzeko ura eskatzen ari denik? Nafarroako Ubidea al da konponbiderik egingarriena?

Zer dela-eta ez da egin Ebro ibaiaren eskuineko ibai-bazterraren analisi zehatz eta berariazkorik?

Corellan, 2016ko azaroaren 18an

Foru parlamentaria: Alberto Catalán Higueras

